
 
 
Minuti tal-laqgħa tal-lokalita’ li saret nhar l-Erbgħa 27 ta’ Novembru 
2019 fis-7.00pm fis-Sala taċ-Ċirklu taż-Żgħażagħ fi Triq it-Tmienja u 
Għoxrin ta’ April 1688. 
 
Is-Sindku Dr. Christian Zammit ippresieda l-laqgħa skont ma jipprovdi Artiklu 70 tal-Att 
dwar il-Gvern Lokali. 
 
Preżenti għal din il-laqgħa kien hemm il-Viċi Sindku Aaron Agius, il-Kunsillier Victor 
Curmi, is-Segretarju Eżekuttiv Ivan Attard u tliet residenti. 
 
Is-Sindku innota b’dispjaċir l-attendenza fqira għal din il-laqgħa li l-għan propju tagħha 
huwa li tinforma lir-residenti bil-ħidma li qed iwettaq il-Kunsill Lokali u jisma’ s-
suġġeriment u l-ilmenti tal-pubbliku.  
 
Fil-bidu tal-laqgħa, is-Segretarju Eżekuttiv Ivan Attard ippreżenta lill-pubbliku preżenti l-
estimi finanzjarji (budget) għas-sena 2020. Dawn jiġu approvati mill-Kunsill fl-ewwel 
laqgħa li jmiss li hija skedata li ssir nhar l-Erbgħa 18 ta’ Diċembru fil-5.30pm fl-uffiċċju 
amministrattiv. 
 
Wara, is-Sindku Dr. Christian Zammit talab lir-residenti preżenti dwar jekk għandhomx xi 
kummenti jew suġġerimenti x’jagħmlu lill-membri tal-Kunsill preżenti. 
 
Tnejn mir-residenti faħħru lill-Kunsill għax-xogħol li għadu kemm sar fuq ħames toroq 
rurali fil-lokalita’ tagħna bl-iskop ewlieni li titjieb l-aċċessibilita’ għall-bdiewa li għandhom 
l-għelieqi tagħhom fl-inħawi. Dan il-proġett sar b’finanzjament minn Miżura 4.3 tal-Unjoni 
Ewropea. Huma staqsew lill-Kunsill dwar il-possibilita’ li tiġi rranġata bis-siment parti mit-
Triq tal-Għejjun li tagħti għall-wied tar-Ramla.  
 
Wara diskussjoni, is-Sindku qal li se jressaq din il-materja għall-konsiderazzjoni tal-
Kunsill fil-laqgħa li jmiss bil-għan li tinġieb stima għax-xogħol rikjest biex il-Kunsill 
jiddeċiedi kif ser jipproċedi f’dan ir-rigward.  
 
Peress li ma kienx hemm aktar kummenti mill-pubbliku, is-Sindku iddikjara l-laqgħa 
magħluqa fit-7.40pm.  

